
IL-KTIEB TAL-PROFETA
GOEL

11-Gudizzju ta’ Alla

Irridu nammettu li ma tantx ghandna
informazzjoni preciza fuq il-Ktieb tal-
Profeta Goel. Dan il-profeta jssejjah lilu
nnifsu “Goel, bin Petwel”(1, 1). Imma
jidher li din hija l-unika informazzjoni
¢erta li ghandna. Hemm min ighid li kien
profeta ‘kultwali, jigifieri profeta li kien
jahdem fit-Tempju ta’ Gerusalemm, jew
inkella ismu jindika xi grupp ta’ profeti.
Hu x’inhu, l-opra li jaghtina Goel hija opra
poetikament mill-isbah u ta’ profondita’
religjuza mirquma, anke jekk huwa difficli
naghtuha data preciza.

L-istudjuzi ma jagblux ukoll kif
ghandhom jagsmu dan il-Ktieb. Hemm
min jippreferi jagsam l-opra tal-Profeta
Goel fi tnejn: fl-ewwel zewg kapitli ghandna
qisu ghanja li tiddeskrivi disastru naturali,
invazjoni ta’ gradijiet li jeqirdu l-ucuh tar-
raba;, u li ssir okkazjoni biex il-poplu jumilja
ruhu quddiem Alla biex jircievi l-grazzja
tieghu. it-tielet u r-raba’ kapitlu mbaghad,
jigbru fihom sensiela ta’ orakli profetici li
jithaddtu mill-Jum tal-Mule;j.

Messagg incisiv

Minkejja dawn id-diffikultajiet kollha,
meta wiehed jaqra flimkien il-Ktieb tal-
Profeta Goel, jinduna li jista’ jislet messagg
¢ar u incisiv. Goel isejjah lill-bniedem biex
inehhi minnu nnifsu kull sigurta falza, jinza
minnu nnnifsu u jafda kompletament f’Alla
biex ikun jista’ jircievi s-salvazzjoni, u dan
bmod partikulari meta irid jigi wic¢imb
wic¢ ma’ Jum il-Mulej.

Goel kontinwament jaghmel alluzjoni
ghal dan il-Jum tal-Mulej, Jum kbir u
ta’ -ghageb, li jigi deskritt bil-lingwagg
qawwi tad-disastri naturali. Dan il-Jum
huwa I-jum li fih il-bniedem jitnezza
minn kollox...u batt ta’ fiducja shiha f’Alla
jimtela bi spirtu gdid, I-Ispirtu tal-Mulej:
“Wara dan , jigri li jiena nsawwab I-Ispirtu
tieghi fuq il-hlejjaq kollha. Uliedkom

Ghar-riflessjoni:
Goel 1, 13-20
Goel 2, 18-20
Goel 3, 14-17
Goel 4, 18-21

Itlob b’dawn is-siltiet:
Goel 2, 12-17
Goel 3, 1-5

ihabbru, subjien u bniet, ix-xjuh taghkom
ikollhom holm, iz-zghazagh taghkom jaraw
vizjonijiet. U mgqar fuq il-qaddejja, rgiel u
nisa, nsawwab l-ispirtu tieghei f dawk il-
jiem. Fis-sema u l-art nuri sinjali, demm u
nar u kolonni ta’ duhhan! Ix-xemx tinbidel
fi dlam, u I-qamar f'demm, qabel ma jasal
Jum il-Mulej, kbir u tal-biza! U kull min
isejjah isem il-Mulej jinheles, ghax fuq il-
muntanja Sijon ikun hemm is-salvazzjoni,
kif qal il-Mulej, u f’Gerusalemm jibqghu
xi whud li 1-Mulej isejjah” (Kapitlu 3). Fil-
kapitlu erba’ 1-idea tal-bniedem li jinza’
minn kwalunkwe sigurta umana tiehu
l-forma tal-gudizzju universali.

II-bniedem li jiccekken huwa dak li jhejji
ruhu biex idur lejn il-Mulej, jikkonverti
lejn Alla tieghu. Hija konverzjoni tal-qalb

Punti ghad-diskussjoni:

u s-sejhan ta’ isem il-Mulej li jsalva: “Izda
mgqar issa, oraklu tal-Mulej, ergghu duru
lejja bi qlubkom kollha, bis-sawm bil-biki u
bl-ilfiq; carrtu qlubkom, u mhux ilbieskom,
u ergghu duru lejn il-Mulej, Alla taghkom,
ghax hu twajjeb u hanin, tqil biex jinkorla,
u kollu tjieba; u jisghobbih ghall-hazen” (2,
12-13).

II-bniedem niedem, li jdur lejn il-Mulej
bqalbu kollha, jithabbrulu tliett orakli
ta’ fidwa (2, 18-27; 3,5; 4,18-21). Alla
jwieghed hajja gdida lil kull min idur lejh u
jwieghdu l-gharfien tal-Mulej: “U taghrfu
li jien ninsab f’nofs Izrael, u li jiena 1-Mulej,
Alla taghkom, u mhemmx hliefi! U l-poplu
tieghi ma jkollu qatt izjed mniex jisthi” (2,
27); “Mbaghad taghrfu li jien il-Mulej, Alla
taghkom, li nghammar f’Sijon, il-muntanja
mqaddsa tieghi!” (4, 17).

Fil-Gdid Testment

Fdan id-dawl, Pietru, fl-Atti ta’
1-Appostli (Atti 2, 17-24), jispjega 1-grajja
ta’ Pentekoste bil-kliem tal-Profeta Goel (3,
1-5). II-mument decisiv tal-fidwa li jhabbar
il-Profeta jsehh meta kull min jemmen
f’Gesu’jir¢ievi I-qawwa tremenda ta’
l-Ispirtu s-Santu. Huwa I-Ispirtu li jwassal
lin-nisrani biex jaghraf, fis-sens shih tieghu,
fil-verita lil Alla.

Ghal aktar taghrif: SCHEMBRI G., Kors
Gdid fuq il-Bibbja, Taghrif dwar il-Kotba
Mgaddsa, Ed. Tau 2003, 78-79;

SPITERI D., 1I-Ktieb tal-Profeta
Ghamos, Enciklopedija Biblika, Media
Centre 2003, 231-232.

1. “Carrtu qlubkom u mhux ilbieskom”; xi tfisser?

2. Xitfisser li I-bniedem inehhi kull sigurta’ biex jafda f’Alla biss?
3. Min hu l-Ispirtu tal-Mulej ghal Goel?
4. X tahseb fuq il-gudizzju universali?

IL-KTIEB TAL-PROFETA
ZAKKARIJA

Twissija u Tama

Meta nagbdu f’idejna 1-Ktieb tal-
Profeta Zakkarija rridu ta’ bilfors inzommu
quddiem ghajnejna li huwa prattikament
¢ert li dan inkiteb minn Zewg awturi. II-
Profeta Zakkarija li huwa kontemporanju
ghall-Profeta Haggaj (Kapitli 1 - 8) u awtur
iehor maghruf bhala Dewtero-Zakkarija (It-
tieni Zakkarija — Kapitli 9-14). Zewg opri
mela, fi ktieb wiehed.

Zakkarija

Il-Profeta Zakkarija’, “bin Barakija, bin
Ghiddu” (Kapitli 1-8) huwa kontemporanju
mal-Profeta Haggaj u hadem bejn Ottubru-
Novembru tas-sena 520 qabel Kristu (1, 1)
sa Novembru 518 (7, 1), tlett snin qabel
id-dedikazzjoni tat-Tempju wara l-ezilju.
Dan huwa Profeta li ried iwettaq il-qawmien
religjuz imwassal bil-predikazzjoni ta’
Haggaj billi kompla ganqal it-tama fost
il-Lhud, filwaqt li kompla jsehilhom ghall-
konverzjoni u ghall-fedelta. Kien minn
familja sacerdotali u fil-predikazzjoni tieghu
jinsisti hafna fuq l-importanza tat-Tempju u
l-qdusija ta’ 1-Art Imgaddsa.

Meta niehdu f’idejna l-opra tieghu
nindunaw li hija mibnija fuq tmien

vizjonijiet irrakkuntati mill-profeta stess
u li bdew f’nofs ix-xahar ta’ Frar 519: “Fl-

erbgha u ghoxrin jum tal-hdax-il xahar,

li huwa x-xahar ta’ Xebat, fit-tieni sena ta’
Dariju, il-kelma tal-Mulej waslet lill-profeta
Zakkarija, bin Barkija, bin Ghiddu” (1, 7).
II-ktejjeb tal-vizjonijiet fih ukoll ghagna

ta’ orakli tal-profeta: kelma ta’ kuragg lill-
eziljati (2, 10-17), weghda lil Gozwe, il-
Qassis il-Kbir (3, 8-10), kelma ta’ kuragg
lill-gvernatur, Zorobabel (4, 6-10).

Meta wiehed jaqra flimkien dawn it-
tmien kapitli jinduna li I-ewwel tliett
vizjonijiet donnhom thejjija ghal Zzmien
il-Messija, iz-zewg vizjonijiet centrali
jitkellmu mit-tmexxija tal-migemgha
l-gdida u l-ahhar tlieta jaghtu hjiel tal-
kundizzjonijiet tat-tigdid finali. Flimkien u
permezz taghhom, Zakkarija juri kif Alla,
Kbir u Qaddis, jikkomunika permezz ta’
l-anglu tieghu mal-bnedmin permezz tal-
kelma tieghu u l-vizjonijiet. Hija kelma li
tghaddi mill-profeta, profeta li jqanqal it-
tama fost il-poplu tieghu. Kellha tkun tama
li theggeg lill-poplu biex minn sitwazzjoni
ta’ qtigh il-qalb tinbidel f’sitwazzjoni ta’
tama u azzjoni. Azzjoni li kellha sseddaq il-
bini mill-gdid tat-Tempju u tal-kult sincier
li kellu jiftah il-qlub ghad-don tal-fidwa...u
ghall-istennija tal-figura tal-Messija

It-Tieni Zakkarija

Il-kapitli 9-14, ma’ 1-ewwel daqqa tghajn,

jidhru differenti mill-ewwel tmienja. Meta
wiehed jaqra dawn il-kapitli jinduna li
s-sitwazzjoni storika inbiddlet; Zmien it-
tigdid tal-migemgha nbidlet u l-istennija
messjanika marbuta mal-bini mill-gdid
tat-Tempju u mal-persuna tal-gvernatur
Zorobabel issa daret fuq personaggi ohra:
is-sultan-messija fqir (9, 9-10), ir-raghaj
it-tajjeb michud (11, 4-14) u l-personagg
misterjuz “dak li jkunu nifdu” (12, 10). II-
profeta u l-anglu li jitkellmu fl-ewwel parti,
ma jitkellmux aktar.

Fuq dawn il-kapitli inkiteb hafna: jista’
jkun li huma bicciet li nkitbu ghall-bidu
tas-seklu erbgha qabel Kristu u li jistghu
jingasmu f’zewg partijiet principali.

Fl-ewwel parti 9, 1 - 11, 17, il-profeta
jhabbar intervent dirett ta’ Alla, li jsaffi
lill-popli ta’ madwar u jghaqqadhom mal-
poplu I-maghzul. Is-sultan-messija umli
jwaqqaf saltna ideali u I-Lhud mifruxin ma’
kullimkien jergghu jinghaqdu flimkien. U
dan kollu jkun opra ta’ Alla biss. Ir-raghaj-
messija ma jirnexxilux iwettaq il-programm
tat-tmexxija tieghu minhabba is-sitwazzjoni
religjuza tal-biki tal-mexxejja u tan-nghag/
il-poplu. Jigi michud u floku jidhol raghaj
bla ghaqal!

Fit-tieni parti, 12, 1-14,21, is-sagrific¢ju

ta’ “dak li jkunu nifdu” (12, 10) iwassal ghal
tigdid: il-poplu mehlus mill-ghedewwa
tieghu jimtela bi spirtu gdid. It-tisfija
tkompli sa ma twassal ghat-tigdid tal-patt
(13,2-9).

Meta wiehed jaqra flimkien dawn it-testi
enigmatici imma sbieh immens tal-profeta
jinduna li fihom hemm idea doppja tal-
messjanizmu Lhudi. Hemm l-idea li I-fidwa
tigi biss minn Alla: Huwa hu li jeqred
1-ghedewwa u jghaqqad flimkien lill-poplu.
Mhux biss, imma jsafhi lill-popli girien u
meta jibdew josservaw il-precetti tal-Ligi,
idahhalhom jaghmlu parti mal-poplu
tieghu.

Din l-inizjattiva ta’ Alla, f’siltiet ohra
hija maghquda mal-hidma ta’ persunagg
partikulari. Kif diga’ ghidna dan il-
personagg huwa s-sultan-Messija fqir u
umli, ir-Raghaj it-tajjeb li bis-sahha tas-
sagrific¢ju tieghu jiggedded il-patt, u dak li
“jigi minfud” li bis-sagrific¢ju tieghu iwassal
biex il-qlub jigu msoffija u mibdula. Kollha
ideat li mbaghad jittiehdu mill-awturi tal-
Gdid Testment biex jithmu dejjem ahjar il-
figura u l-missjoni tal-fidwa ta’ Gesu’ Kristu,
l-Iben ta’ Alla maghmul bniedem (Mt 21,
4-5; Mt 26, 31; Mt 27, 9-10; Mk 14, 27; Gw
12,15u 19, 37)

IL-KTIEB TAL-PROFETA MALAKIJA

Messaggier tieghi

II-Ktieb tal-Profeta Malakija huwa dak li

Ghar-riflessjoni:
Zakkarija 1, 1-6
Zakkarija 8, 1-8
Zakkarija 11, 4-17
Zakkarija 12,1 - 13, 11

Itlob b’dawn is-siltiet:
Zakkarija 2, 10-17
Malakija 3, 1-4



jaghlaq is-sensiela tal-kotba profetici. Ismu
jfisser ‘messaggier tieghi’ u spiss gie assocjat
mal-prekursur tal-Messija, kif jaghlaq
il-ktieb: “Ara, jiena nibghatilkom ’1 Elija
l-profeta qabel ma jsal Jum il-Mulej u Jum
il-biza. U jdawwar qalb il-missirijiet lejn
uliedhom u qalb l-ulied lejn missirijiethom,
li ma nigix nahbat ghall-art u nhalliha
tinqered” (3, 23-24).

Hu probabbli, meta nzommu dan il-ktieb
quddiem ghajnejna, li nistghu ingieghdu lil
dan il-profeta fil-kuntest storiku tas-snin
480-46- qabel Kristu. Mela Zzmien sew wara
1-bini mill-gdid tat-Tempju u t-igdid tal-
kult.

Jidher i dan kien Zmien ta’ xetti¢izmu.
In-nuqgqas ta’ tama mess sewwa l-fidi u
l-poplu rega’ waqa’ fl-atteggjamenti zbaljati
tal-qedem: infedelta, traskuragni fil-kult
tat-Tempju, firdiet.

Malakija ma jiskotx quddiem dan kollu:
iqieghed quddiem ghajnejn kulhadd ir-
responsabbilitijiet tieghu — lejn Alla u lejn il-
proxxmu. Lehnu jsir lehen qawwi ta’ tigdid
kultwali u morali fost il-poplu tieghi.

Fit-tliett kapitli ta’ dan il-ktieb huwa
jitkellem b’kurragg, jiftah 1-orizzonti tat-
tama ghall-Messija u jfakkar fil-Jum kbir
tal-Mulej, Jum il-Haqgq.

Ghal aktar taghrif.: SCHEMBRI G., Kors
Gdid fuq il-Bibbja, Taghrif dwar il-Kotba
Mgaddsa, Ed. Tau 2003, 76-77; .

SPITERI D., Il-Ktieb tal-Profeta ) \ [I-Profeta Malakija
Ghamos, Enciklopedija Biblika, Media ]

Centre 2003, 243-245.

o

Punti ghad-diskussjoni:

Il-profeta huwa l-bniedem tal-vizjonijiet?
Il-profeta jipprova jfisser l-istorja fid-dawl ta’ Alla?

“U huma jharsu lejn dak li jkunu nifdu” Xi tfisser ghalik?
Jum il-Mulej/Jum il-Haqq. Xi jfissru ghalik?

IL-KTIEB TA ESTER

Ghajnuna fit-Tigrib

Meta nagbdu f’idejna 1-Ktieb ta’ Ester
irridu niftakru li dan wasal ghandna f’zewg
forom: forma qasira bil-Lhudi, miktuba
fi tmiem il-hakma Persjana, u forma twila
miktuba bil-Grieg, mahduma fis-sena 78/77
qabel Kristu, u li I-Knisja accettat biz-zjidiet
kollha.

Dan il-ktieb jipprezentalna qisu dramm
li jdur fuq xebba Lhudija, Ester, li minn
eziljata tasal biex issir Sultana tal-Persja.
Fdin l-istorja Ester issir il-protagonista tal-
helsien tal-Lhud.

Fdan id-dramm diveri huma
l-protagonisti li jissemmew: hemm
Mordekaji li kien Lhudi u li kien sar
qaddej tas-Sultan Assweru wara li kixef
konfofta li kienet gieghda ssir kontra
tieghu; hemm Haman, ministru tas-sultan
li jitlob li kulhadd jitbaxxa quddiemu,
haga li Mordekaj jirrifjuta li jaghmel. Dan
l-atteggjament haraq lil Haman li jilghab lis-
sultan u jgieghlu jordna I-qerda ta Mordekaj
u l-Lhud kollha tal-Persja; jtella bix-xorti
jum ghal din il-qerda. Hu hawnhekk li
tidhol Ester: imganqla minn Mordekaj
hija tidhol ghal-Lhud quddiem is-sultan,
minkejja I-periklu ghal hajjitha u ssalvahom.

Punti ghad-diskussjoni:

1. II-persekuzzjoni tal-Lhud: ghaliex?
2. Tt-talba ta’ Ester (C 12-30): x’jidhirlek?

Haman jigi mghallaq fil-forka li hu stess
kien ordna li titlesta ghal Mordekaj. Din il-
grajja ssir okkazjoni ta’ festa ghal-Lhud.

Din il-grajja wasslet biex tigi mwaqqfa
l-festa tal-Purim (xorti) (9, 20).

Dramm Storiku

Kulhadd jagbel li dan il-Ktieb ta’ Ester
jipprezentalna dramm storiku: huwa
mahluq biex jaghti ragunijiet storici u
religjuzi ghal wahda mill-festi z-zghar tal-
Lhud, dik tal-Purim. Din il-festa, li kellha
u ghad ghandha aspett ta’ Karnival, fil-fatt
kienet festa li kienet issir fost il-Lhud li helsu
mill-qerda fil-pajjizi tal-Lvant, fi tmiem il-
perijodu Persjan.

Aktar tard din il-festa bdiet issir ukoll
fil-Palestina. U biex il-festa jkollha bazi,
awtur mhux maghruf, kiteb bil-Lhudi dan
id-dramm, fit-tieni seklu qabel Kristu. II-
verzjoni Griega ziedet xi testi li ma kinux
migburin fid-dramm Lhudi. Huma zjidiet
li riedu jaghtu aspett aktar religjuz lil dan
id-dramm.

Ghal aktar taghrif.: SCHEMBRI G.,

Kors Gdid fuq il-Bibbja, Taghrif dwar il-
Kotba Mqaddsa, Ed. Tau 2003, 113-115;
ZERAFA PP, Il-Ktieb tal-Profeta Ghamos,
Enciklopedija Biblika, Media Centre 2003,
146-147

Ghar-riflessjoni:
Ester 2, 1-14; Ester 9, 20-32

Itlob b’dawn is-siltiet:
Ester C 1-11; Ester C 12-30

46 % L-Art IMQADDSA %* JANNAR - MARZU 2008



3Z7Pellegrinaggi 2008

KUMMISSARJAT TA" L-ART IMQADDSA

PO D 0D 0000000800

“Nitilghu lejn Gerusalemm”

DATI GHAS-SENA 2008

25 Mejju - 2 Gunju
22 Gunju - 30 Gunju
13 Lulju - 21 Lulju
17 Awissu - 25 Awissu
31 Awissu - 8 Settembru
10 Settembru - 17 Settembru

KUMMISSARJAT TA' L-ART IMQADDSA
8, Triq Sta. Lucija, VLT1188

T: (356) 21242254 F: (356) 21252031
E: comalt@ofm.org.mt W: www.ofm.org.mt

Velkazz{onijicifEzangiskani
“Ir-Regola u I-Hajja tal-Patrijiet minuri hi li jharsu I-Evangelju Imgaddes”

Ghaziz zaghzugh, jekk tixtieq aktar informazzjoni jew

tixtieq tara iktar mill-grib kif u fejn nghixu ahna I-Frangiskani,

ikkuntatia lil: P. Joseph Magro OFM
Patrijiet Frangiskani, Trig San Pawl, Rabat RBT 1245, MALTA Tel: 21 459 640

vok@ofm.org.mt
www.ofmvok.org

ejjew u taraw!



